
luarsiissut

Akissuteqaat 15-10 2024-meersoq taarserpaa
(UKA2024/87-mut tunngatillugu ogaatsinik erseqqissaasoqarpoq)

Savaateqgarfinnut inogarfinnullu allanut nannut tikiuttut gimaatinniarsareqqgaarnagit
takunneqqaartumit  pisarineqarsinnaalersillugit ~ Namminersorlutik  Ogartussat
nalunaarutaanni  nr. 5-imi, 6. marts 2023-meersumi  aalajangersakkat
allanngortinneqarnissaannik  Naalakkersuisut pegqgunegarnissaannik Inatsisartut
aalajangiiffigisassaattut siunnersuut. Nannup pisarineqartup negaa najukkami
agguaanneqassaaq sinneralu pisagartumut tunniunneqgarsinnaassalluni.

(Inatsisartunut ilaasortaqg Mariane Paviasen, Inuit Atagatigiit)

Aamma

Nunatta kujataani nannuttassiissutiginegartartut ukiumut sisamaasut 2025-imiit
ikinnerpaamik ataavartumillu qulinngortinnegarnissaat qulakkeeqqullugu
Naalakkersuisut pegqunegarnissaannik Inatsisartut aalajangiiffigisassaattut
siunnersuut.

(Inatsisartunut ilaasortag Anders Olsen, Siumut)

Akissuteqaat
(Aalisarnermut Piniarnermullu Naalakkersuisoq)

Siullermeernegarnera

Savaateqgarfinnut inogarfinnullu allanut nannut tikiuttut gimaatinniarsareqgaarnagit
takunneqgaartumit pisarinegarsinnaalersillugit Namminersorlutik Oqartussat nalunaarutaanni
nr. 5-imi, 6. marts 2023-meersumi aalajangersakkat allanngortinnegarnissaannik
Naalakkersuisut peqqunegarnissaannik Inatsisartut aalajangiiffigisassaattut siunnersuutegartoq
Marianne Paviassen, Inuit Ataqatigiit siunnersuutaanut Naalakkersuisut qujapput. Siunnersuut
malillugu nannup pisarinegartup neqaa najukkami agguaannegassaaq sinneralu pisagartumut
tunniunneqarsinnaassalluni. Pisassat nungussimappata negaa najukkami agguaannegassaag.

Aamma nunatta Kkujataani nannuttassiissutigineqgartartut ukiumut sisamaasut 2025-imiit
ikinnerpaamik ataavartumillu qulinngortinnegarnissaat qulakkeeqqullugu Naalakkersuisut
peqgunegarnissaannik  siunnersuuteqartup Anders Olsenip, Siumut, siunnersuutaanut
Naalakkersuisut qujapput.

Imm. UKA2024/59 aallarniutigissavara.

Siullermik Naalakkersuisut sinnerlugit erseqqissaassutigissavara kinaluunniit
sumiikkaluaruniluunniit nannumit ulorianartorsiortinnegaruni  imminut illersorniarluni
nannumik toqutsisinnaatitaavoq, taannalu pinerluttulerinermut inatsimmik tunngavegarpog.

Taamatullu pisogarsimatillugu politiit naliillissussaapput ilumut
ulorianartorsiortogarsimanersoq. Nannumit imminut illersorniarluni inuussutissarsiutigalugu
piniarnissamut allagartamik pisagarnissamullu akuersissummik atuuttumik pegartumit
toqunnegarsimasoq inuussutissarsiutigalugu piniartup pissavaa. Pisassat nungussimappata
negaa agguaannegassaaq. Amia niaquatalu saarnga kigutai kiisalu kukii pisortat
akisussaaffigilertarpaat.

Nannut inogarfinnut savaateqarfinnullu takkuttartut Nannunik piniarneq illersuinerlu pillugit
Namminersorlutik Oqgartussat nalunaarutaat nr. 5, 6 marts 2023-meersoq naapertorlugu pisut
apeqqutaallutik "nannutut ajornartorsiutaasutut” isigineqgartarput. Nannut siusinnerusukkut
gimaatinniarneqartaraluarlutik inogarfinnut uteqgiattut inunnullu aamma pigisanut immikkut
aningaasagarnermut tunngatillugu pingaarutilinnut qularutissaanngitsumik ajoqusiisinnaapput.

Nannut inogarfinnut  savaategarfinnulluunniit ~ takkuttut  ingerlaannaq  "nannutut
ajornartorsiutaasutut” nalilernegarsinnaanngillat. Nannunik inogarfinnit savaategarfinnillu
gimaatitsiniarnermi  “Nannunik takunninnermi najoqqutassat” malinneqartartussaapput.
Taamatut pisoqartillugu nannup najugagarfimmut savaategarfimmulluunniit
apuutivissimanersoq taakkualuunniit eqgaaniiginnarnersoq apegqutaasarpog, najugaqarfinni
savaateqarfinnilu politiit kisimik aallaasinik atuisinnaatitaammata. Taamak pisoqartillugu
politiit akisussaalersarput. Taamaattogartillugu politiit naalakkersuisoqgarfiullu pigaartuata
akornanni isumasioqgatigiissinnaasarput.

Nanog nannutut ajornartorsiutaasutut nalilerneqartoq najugaqarfiit savaateqarfiilluunniit
eqgaaniittoq nalunaarummi pinegartumi § 20 napertorlugu nanoq toqunnegartariagarsimasoq,
inuussutissarsiutigalugu  piniarnermik allagartalimmik atuuttumik nannussinnaanermut
akuersissutegartumit togunneqarpat, nannuttup pissavaa. Inuussutissarsiutigalugu piniartunit
atuuttumik  inuussutissarsiutigalugu  piniarnermut  allagartalinnit  pisagarnissamullu
akuersissummik nagissusikkamik peqartut kKisimik neqinik, amminik, niaquanik, saarnginik,
kukiinik, kigutaanik agajaruanillu tunisisinnaapput tuniniaasinnaallutilluunniit.

Nannunik piniarneq illersuinerlu pillugit Namminersorlutik Ogartussat nalunaarutaata 2023-
meersup atuutilersinneratigut nannut ajornartorsiutaasutut nalilerneqartut
iliuuseqarfiginegartarneri ajornannginnerulerpoq. Taamaasilluni nannut ajornartorsiutaasut 8
20 naapertorlugu naalakkersuisogarfimmit akuersissummik pissarseqgaanngikkaluarluni
toqunnegarsinnaalernikuupput. Nanoq piniarnermut  nakkutilliisumit, politiinit,
kommunefoged-imit  inummilluunniit allamit toqunneqgarsimappat, neqaa najukkami
agguaannegassaaq nannullu pisatai sinneruttut tamarmik Namminersorlutik Ogartussanut
ogartussaaffigineqassallutik.

Kitaani  Tunumilu nannut najugagarfinnut  takkuttut taakkuluunniit  eqgaaniittut
iliuuseqarfigisarnissaannut maleruagassat 2020-imeersut Naalakkersuisut nalilersortuassavaat.

Tamanna tunngavigalugu Naalakkersuisut imaattunik allannguutissatut siunnersuutegarput:
”Nannut qanissusaat aallaavigalugu aammalu nannut qimaasiinnarnerisigut savaateqarfimmut
tullermut ajornartorsiutissaajunnaarsillugit nannut savaategarfinnut inogarfinnullu takkuttut

toqunnegartariagalersullu iliuusegafigisarnissaannut maleruagassat ersarissarnegarnissaannik
nalegqussarneqgarnissaannillu Naalakkersuisut peqqunegassasut.”

Maanna imm. UKA2024/87-imut.

2024-mi nannuttassat aalajangersarneqareersimasut allanngortinnissaanik Naalakkersuisut
pilersaaruteqanngillat. Nuna tamakkerlugu nannuttassanit nannut imminut allanilluunniit
illersuiniarluni pisarineqgarsinnaasut 2019-imiilli ukiumut qulit pisassiissutiginegartarput.

Ukiunut arlalinnut nannuttassiissutit Naalakkersuisunit aalajangerneqartarput. Ukiumut
nannuttassat  septemberimit  novemberimut  tusarniutigineqareeraangata  nannuttassat
Naalakkersuisumit ataatsikkut aalajangersarneqartarput. 2025-mut  tusarniaanissaq
piareersarlugu taamaattumik aallartinnegareerpoq. Naalakkersuisup Kkingusinnerpaamik
novemberip naanerani aalajangernissaa pilersaarutaavoq, kommunit ukioq nutaaq nallertinnagu
2025-imut pisassanut taamaalillutik piareersarnissaminnut periarfissagartinneqgarput.

Ukiuni 2014-imit 2023-mut Tunumi Tunullu Kujataani nannut pillugit annertuumik
misissuisogarpoq misissuinerniillu nalunaarusiat naammassippata Naalakkersuisut pisassanik
nalilersueqginnissaminnut  tunngavissagarlualissapput.  Nalunaarusiat 2024-mi  ukiap
ingerlanerani  imaluunniit  ukiog/2025-lluunniit  upernaavani  sagqummiunnegarnissaat
naatsorsuutiginegarpog. Naluneganngitsutut Tunup nanui Kujataani
pisassanngortinneqgartarput. Nalunaarusiat ~ sagqummertussat  takoggaarsimatinnagit
nalilersimatinnagillu nannuttassat sisamaniit qulinut amerlinegarnissaat Naalakkersuisut
ogariartuutigisinnaanngilaat.

Maannakkuugallag ~ nalunaarusiat  kisitsinermiillu  kisitsisit ~ utaggimaarnegarmata
Naalakkersuisut tunngavissaganngillat siunnersuut itigartissallugu imaluunniit akuerissallugu.

Taamatut ogaaseqarlunga Naalakkersuisut sinnerlugit siunnersuutit Inatsisartuni suliassatut
ingerlateqqippakka.

